


ՈՐՈՇՈՒՄ
1 օգոստոսի 2012 թվականի (319Ա
ք.Երևան
«Հ.Ա.Գ. ԵՌՅԱԿ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ «ՀԱՆՔԱՎԱՆ-1» ՓՈՔՐ ՀԻԴՐՈԷԼԵԿՏՐԱԿԱՅԱՆԻ ԳՈՒՅՔԸ ԱՌԱՆՁՆԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊՄԱՄԲ ՍՏԵՂԾՎՈՂ ՆՈՐ ԻՐԱՎԱԲԱՆԱԿԱՆ ԱՆՁԻՆ ՓՈԽԱՆՑԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ 

Հիմք ընդունելով «Էներգետիկայի մասին» Հայաստանի Հանրապետության օրենքի 27-րդ հոդվածի 3-րդ կետը և հաշվի առնելով «Հ.Ա.Գ. ԵՌՅԱԿ» սահմանափակ պատասխանատվությամբ ընկերության 2012 թվականի հուլիսի 19-ի N20 գրությունը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Համաձայնություն տալ «Հ.Ա.Գ. ԵՌՅԱԿ» սահմանափակ պատասխանատվությամբ ընկերության «Հանքավան-1» (լիցենզիա N0282) փոքր հիդրոէլեկտրակայանի ամբողջ գույքն առանձնացման ձևով վերակազմակերպման արդյունքում ստեղծվող նոր իրավաբանական անձին (այսուհետ` Ընկերություն) փոխանցելուն: 
2. «Հ.Ա.Գ. ԵՌՅԱԿ» սահմանափակ պատասխանատվությամբ ընկերությանն` ընդունել ի գիտություն, որ`
1) Ընկերության պետական գրանցումից հետո անհրաժեշտ է «Հանքավան-1» փոքր հիդրոէլեկտրակայանի կառուցման N0282 լիցենզիան վերաձևակերպելու հայտ ներկայացնել Հայաստանի Հանրապետության հանրային ծառայությունները կարգավորող հանձնաժողով.

2) «Հ.Ա.Գ. ԵՌՅԱԿ» սահմանափակ պատասխանատվությամբ ընկերությունը պարտավոր է «Հանքավան-1» փոքր հիդրոէլեկտրակայանի գույքն ամբողջությամբ փոխանցել Ընկերությանը:

3. Սույն որոշումն ուժի մեջ է մտնում ստորագրման պահից: 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ 
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ` 

Ռ. ՆԱԶԱՐՅԱՆ 
 ք.Երևան
 1 օգոստոսի 2012թ.
 ժամը 16։00

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

